
■ RADIO

14.03 LA POPULARA (REP.)

«Hujässler» e «Les Potes de Biffé»
«Hujart» uschè sa numna il disc nov dals
Hujässlers. Els sezs numnan lur musica
hybride Ländler. Cun lur musica dattan
els dapi passa 15 onns novs impuls a la
entira scena da musica populara da la
Svizra. Lur chapella è daventada in garant

per innovaziun
en la musica
populara. La
formaziun «Les
Potes de Biffé»
sa preschenta
«en balade»,

precis sco il titel da lur disc nov. Ils
dus giuvens a la «Schwyzoise» e la giuvna
al giun sunan melodias novas, e quai
frestgamain e sinceramain.
Redacziun: Josefina Gaudenz

19.00 LAS PERLAS

Willie Dixon

Willie Dixon (1915-1992) è stà in dals
bluesunzs clav. El ha betg mo marcà il
stil da Chicago dals onns 50, mabain
er mess terms per tut la musica da rock
e pop cun chanzuns reprendidas dals
Rolling Stones, dals Led Zeppelin e
da blers auters. In purtret musical, a
chaschun dal 100avel anniversari da
quest monument american.
Redacziun: Benedetto Vigne

20.03 FORUM (REP.)

Il forum cun Clau Lombriser
Co daventan ins in nazi?

9.03 PROFIL

Profil cun Ursina Fetz Caviezel
«Mes mauns ein pli

intelligents che miu tgau»

Ella sappia leger la glieud cun ses mauns,
quai di la terapeuta da medischina tradi-
ziunala chinaisa. Dentant èn era las ervas
e las guglias d'acupunctura impurtantas
per sia lavur. Las guglias muventian

11.03 MAGAZIN DA CULTURA

«Oh Tavanasa» – nascher e crescher

Quest onn festivescha Danis/Tavanasa
il giubileum da 1250 onns. Quai vegn
fatg cun in grond spectacul – ina story
tranter sulegl ed umbriva. Ma las ideas,
quellas ston l'emprim ina giada nascher.
L'idea dal project ha entschet a sa svi-
luppar gia avant 4 onns ed ha duvrà bler
temp per nascher e crescher. Londeror na
hai betg dà sulet in teater sut tschiel
avert, mabain era ina gronda exposiziun
e bler chant e musica. Nus discutain cun
las persunas che èn stadas ed èn anc
adina ils motors da quest eveniment –
e nus essan era a la premiera.
En la rubrica cudeschs per uffants
preschentain nus «La stria creativa», in
cudesch che dat blers tips per malegiar e
zambregiar.
Redacziun: Esther Berther

12.30 / 20.03 PALAVER

Il sguard sin l’emna

L’artist Not Vital less daventar possessur
d’in chastè. L’hotel Schweizerhof a
Vulpera resta tuttina avert il proxim
enviern. En il Grischun vivan memia
paucs spezialists dal sectur da la
biotecnologia, e perquai investescha
ina interpresa pli gugent en il chantun
Solothurn. E la Grezia – tge auter.
Sur da quels temas discuteschan Gian
Ramming e Bernard Bearth en l’ultim
Palaver avant il program da stad.

19.00 SOUNDCHECK

Dabu Fantastic live al
Open Air Lumenzia 2014

Il Soundcheck preschenta musica live
da l'Open Air Lumnezia. Il duo Dabu
Fantastic è stà ina da las bands che han
gì blera preschientscha e success durant

il 2014. Sin lur disc «Hallo Hund»
avevan els preschentà pop cun elements

da hip hop. La stad passada èn els stads
sin il palc da l'Open Air Lumnezia, e gist
quai concert udis en il Soundcheck.
Redacziun: Jachen Prevost

8.06 / 20.03 VITA E CRETTA

Lini Sutter

Lini Sutter – oriundamain giurista –
enconuscha la baselgia refurmada svizra
sin tut ses stgalims. Ella ha lavurà per ina
plaiv ellaMesolcina, è stada presidenta dal
cussegl da baselgia grischun ed è ussa
vicepresidenta dal SEK, l'uniun svizra da
las baselgias refurmadas. Co valitescha
Lini Sutter la situaziun actuala dals
refurmads? Duvrassan els in pau dapli
profil cun chantuns e colur? Chatrina
Gaudenz ha discurrì cun Lini Sutter.
Redacziun: Chatrina Gaudenz

9.03 MARELLA

Med Ursina i København
La musicista Ursina Giger ha vivì e
studegià bun in onn a Copenhagen.
Per la Marella turna ella en la chapitala
danaisa e mussa «ses» Copenhagen.

Cun velo e microfon viagiain nus tras
questa citad nua che chanals mainan
l'aua da la Mar da l'Ost enfin en il
center. Ursina Giger ans raquinta da
retgs che laschan bajegiar turs nua ch'ins
sa ir si cun charrotscha, da velos cun trais
rodas, e da lacriza cun gust da carottas.
Redacziun: Astrid Alexandre

12.30 FORUM

Il forum cun Chasper Pult
Morgarten per rumantsch

In raquint or d'in cudesch da lectura:
Nuot, Menin e Cla Biert eran ids en
muntogna ed avevan vesì turists da
surengiu: «Nu vezzaivat, pluffers, cha

quai sun Austriacs!». E Nuot mussa sin
in dals giasts cun dir: «Que ais Leopold
da Habsburg!». Ils lumpazis cumenzan a
far rudlar la crappa, ils turists en privel
da mort sbragian e scappan.

Ils mattatschs eran stads inspirads da la
battaglia da Morgarten ch'els avevan
tractà en scola. Il forum dat in sguard en
dus cudeschs da scola dals onns 1899 e
1959 e fa intgins patratgs sur dad in dals
grondsmitus da l'istorgia svizra che vegn
commemorà quests dis.
Redacziun: Chasper Pult

14.03 ARTG MUSICAL

Meiringen 2015: Las chanzuns
dals chors rumantschs (2. part)

Dals 12 fin 21da zercladur èMeiringen stà
la vitrina dal chant da chors svizzer. 20
chors grischuns han visità la festa. 12 da
quels èn rumantschs u mez-rumantschs.

En in segund Artg musical udin nus las
chanzuns da patg dal Chor viril-baselgia
Falera (dir. Heidi Casutt-Cathomen),
Chor viril Domat (Sergei Schmidt), Chor
viril Lumnezia (Clau Scherrer), Chor viril
Laax (Umberto Camathias), Cor viril
Guardaval Zuoz (Ariane Hasler) e cant
Aurora (Peter Appenzeller).
Redacziun: Giusep G. Decurtins

15.03 LA CLASSICA (REP.)

Antonín Dvorák (1841 – 1904)
Il cumponist da la Bohemia che ha
bandunà sia patria per finalmain chattar
sias ragischs. El è ì da la Tschechia en la
America, è stà là directur dal «National
Conservatory of Music New York». Cura
che el è turnà tar sia famiglia a Prag aveva el
en la valischa nunditgs stgazis, per exempel
la sinfonia nr. 9 «Aus der neuen Welt».
Redacziun: Rosvita Barenius

19.00 LA CLASSICA

«Divertimenti» per ina saira da stad
Tge faschais vus sche voss char u vossa
chara ha anniversari? Regalar in bel matg
flurs, ina buttiglia vin u forsa schizunt

laschar gratular en il Radio Rumantsch?
Pli baud era quai tut auter! Il giubilar
survegniva in «divertimento», forsa
schizunt daWolfgang Amadeus Mozart –
mess il cas che quest giubilar era
in VIP, ina persunalitad impurtanta.
Mozart scriveva lura ina cumposiziun
divertenta che vegniva sunada la saira da
festa avant la residenza dal giubilar, sut
tschiel avert. Ovras brigliantas, veritabels
bischus!Nus gratulain e giavischain ... cun
«divertimenti» da la Classica Viennaisa,
sunads dal Wiener Kammerensemble.
Redacziun: Rosvita Barenius

■ TELEVISIUN
11.20 CUNTRASTS SIN RSI LA2 (REP.)

Café, benzin e tualetta
24 uras pausa sin il pausadi

17.15 CUNTRASTS SIN SRF 1 (REP.)

Café, benzin e tualetta
24 uras pausa sin il pausadi

17.40 MINISGUARD SIN SRF 1

Ina secunda regalada

Ina secunda dapli temp hai gì num
quest’emna. Cunquai ch’il temp astro-
nomic ed il temp sin terra n’èn betg exact
tuttina, sto l’ura mintga pèr onns vegnir
drizzada per ina secunda. Pertge vegn
quai fatg e tge influenza ha quai sin la
terra? Nus declerain.

Far bogn: En in lai ni en in bogn avert?
I fa chaliras, temp per siglir en l’aua
frestga. Ma tge è pli cool – siglir en in lai
u en in bogn avert? Nus faschain il test
a Scuol ed a Laax e vulain savair d’uffants
tge ch’è meglier: In bogn avert u in lai?

Il magazin d’infurmaziun per uffants
(repetiziun sin SRF info tranter las 18.00
e las 19.30)

Dapli davart il Minisguard chattais
sinwww.minisguard.rtr.ch

7.00 CUNTRASTS SIN RTS 1 (REP.)

Café, benzin e tualetta
24 uras pausa sin il pausadi

(ulteriura rep. a las 07.30sin RSI LA1)

17.15 MINISGUARD SIN SRF 1 (REP.)

Il magazin d’infurmaziun per uffants

17.25 CUNTRASTS SIN SRF 1

«Sas anc?»:
Puscha, puscha tut che cloma

Historias da la vacca brina

L’autur Gieri Venzin aveva deditgà gia
avant 15 onns in da ses numerus films
documentars a la vatga da las vatgas,
labrina! La vatga preferida en il Grischun,
anzi en l’entira Svizra e sur ses cunfins ora.
La vatga brina accumplescha fidaivlamain
tut sias obligaziuns, di Venzin. Ella dà
nà per nus latg e charn, pel ed ossa, e quai
dapi 100 onns. Ma la vatga brina ha fatg
atras in svilup enorm e cun ella era il
puresser. Buna puscha, chara puscha, ma
er povra puscha!Quai è l’emprim film che
jau less as preschentar quest onn en la
seria da stad «Sas anc ?».

HITS E SEMPERVERDS AFRICANS

Glindesdi fin venderdi a las 10.15 / sonda e dumengia a las 10.30
Durant la stad preschenta il Radio Rumantsch da glindesdi fin venderdi a las

10.15 e la sonda e dumengia a las 10.30 ina chanzun da l’Africa. In continent
cun gronda ritgezza da musica e cultura, ch’è dentant pauc enconuschenta
tar nus. Be qua u là arriva ina chanzun fin tar nus en ils radios, e be paucas
daventan hits e semperverds sco «Yé ké yé ké» da Mory Kante e «Aisha» da
Khaled. Ch’i dat bleras autras perlas vulain nus mussar cun ina schelta da var 50
chanzuns, tranter auter d’interpretas ed interprets sco MiriamMakeba, Youssou
N’Dur, Fela Kuti, Manu Dibango, ZapMama, Rokia Traore ubain Khadja Nin.

18 RADIO / TVVENDERDI, ILS 3 DA FANADU 2015

il «chi», l'energia dal corp. Ursina Fetz
Caviezel ha dapi 5 onns in'atgna pratica
d'acupunctura a Panaduz. En ses temp
liber sa mova ella gugent, u durant
sautar salsa u tar l'uniun da gimnastica
a Panaduz. E sch'ella dovra ina giada
energia, saja quai per sa revegnir da las
nozzas ni dal bajegiar chasa, lura va ella
en la natira. Gugent passenta ella era
temp sin il mises da ses bab, ni ch'ella va
a sfunsar en las vacanzas.
Redacziun: Angela Hendry

